
Apeqqut:

Naalakkersuisut inatsisinik atortitsinermut ministerimut saaffiginnissuteqgalersaarpat pi-
nerluttulerinermi inatsisip § 77 imm. 1 aamma imm. 2 kiisalu § 78 imm. 1 aamma imm.
2-lu allanngortinnegarnissaat eqqarsaatigalugit, paragrafini taakkunani taaneqartuni ka-
tissimalluni pisunut ilanngussisogassanersoq pillugu, soorlu danskit pinerlut-
taalisitsinermut inatsisaanni taamatut atuutilersogartussaasoq?

Akissut:

Naalakkersuisut kinguaassiuutitigut pinerlunniartarnerit pillugit pinerluttulerinermut
inatsimmi malittarisassat sapinngisamik pitsaasuunissaasa qulakkeerneqarnissaat
soqutigisaraat.

Kalaallit Nunaanni inatsisilerinermut inatsit malillugu Kalaallit Nunaanni Eqgartuus-
siveqarnermut Siunnersuisoqatigiit pilersinnegarput pinerluttulerinermut inatsisileriner-
mullu inatsisit pillugit Kalaallit Nunaanni Namminersorlutik Oqartussat naalagaaffimmilu
ogartussaasut akornanni ataqatigiissaarisussat, taamatuttaaq tamakkununnga inatsis-
inut tunngavissanik ineriartortitsisussat,

tamakkununnga atatillugu ilisimatusarnermik aallartitsisartussat eqgartuussivinnilu
oqartussaasut ataasiakkaat sulinerannik ilinniartitaanissamullu pisariagartitaannik ma-
linnaasussat.

Pissusissamisuussaaq Siunnersuisoqgatigiit ginnuigissallugit siunnersuutip pineqartup
eqqarsaatersuutiginissaanut ogallisiginissaanullu Kalaallit Nunaanni pinerluttulerinermut
inatsisip allanngortinnegarsinnaaneranut siunnersuuteqarnissaq allannguuteqartitsis-
innaanerluunniit siunertaralugit.

Taamaattoq naalakkersuisoqarfik tamakkununnga tunngasunut eqqartuussiviit peri-
aaserisartagaat pillugit Kalaallit Nunaanni Politiinit paasissutissanik pissarsiniarniarpoq

taamaalereerpaliu tamakkununnga paasissutissat tunngasut Inatsisartunut nassiutis-
sallugit.

Inussiarnersumik inuulluagqusillunga
Med venlig hilsen

Martha Lund Olsen



